


Ел байлығы – дені сау ұрпақ!

Мемлекет байлығы, ұлт байлығы дені сау ұрпақ. Міне, бүгінгі таңда осындай дені сау, саналы ұрпақ тәрбиелеу біздің қолымызда. Мемлекетіміздің басшысы Нұрсұлтан Әбішұлы Назарбаев болашаққа сенімін білдіріп, «Болашаққа бағдар: Рухани жаңғыру» бағдарламалық мақаласында «Мақсаты мықты әрі жауапты адамдардың Біртұтас Ұлтын құру» айтқан сөзі алдымыздағы жұмыс бағытын айқындап берді. Біртұтас ұлт құру үшін, физиологиялық және психологиялық дамуы жағынан мықты, сау ұрпақ өсіру қажет. Ал сондай мықты ұрпақтың  қанаттарын шыңдап, өмір атты көк жиекке ұшыру мектептің басты міндеті. Соған орай мектебіміздің директоры Нариман Малгаждарұлы Жылқыбайдың бастамасымен және ТОО «Ақ-жол 2011» директоры Сергей Михайлович Ерохиннің демеушілігімен мектебімізде психологиялық жеңілдеу кабинеті ашылды. Кабинетті ашудағы басты мақсатымыз, қазіргі кезеңде оқушылар арасындағы өршіп бара жатқан деструктивті мінез‑құлықтың алдын-алу. Өз‑өзіне қол жұмсау бұл ХХІ ғасырдың дерті. Осы дертке жол бермей
еліміздің ертеңі үшін, жаһандық бәсекеге қабілеттілікке санасы мен жан дүниесіне ақау тимеген жас ұрпақты тәрбиелеп шығару үшін мектептің алар орны орасан зор. Біз педагогикалық қызметкерлер тарихты жасаушы үлкен күшпіз. Сол тарих беттеріне Қазақстанның өркендеуін, әлімдік деңгейде дамыған 30 ел қатарына кіруін жазу - біздің шәкірттеріміздің қолында деп білемін. Соған орай әр оқушыны психологиялық тұрғыда мықты әрі қиын жағдайларға төтеп беретін тұлға етіп тәрбиелеу біздің мектебіміздің борышы.   

